Nafarroa Bai parlamentu-taldeari atxikitako foru parlamentari Patxi Zabaleta Zabaleta jaunak idatziz galdetzeko galdera (PES-437) egin dio Nafarroako Gobernuko Hezkuntza kontseilariari. Galderaren xedea hauxe da: Zein pertsona dira hileroko soldata Nafarroako Gobernuarengandik jasotzen dutenak, lan-kontratupeko harreman bidez kontratatuak egonda hezkuntzaren arloko entitate, erlijio-ordena edo enpresetan? Halaber, zein da kontzeptu horretan Nafarroako Gobernuak 2010eko otsailaren 28an ordainduta zeukan guztizko zenbatekoa? Hona erantzuna:
1.- Hezkuntza itunei buruzko arauen erregelamendua onetsi zuen abenduaren 14ko 416/1992 Foru Dekretuko 34. artikulutik 39. artikulura ezarritakoaren arabera, Administrazioak hilero ordaintzen dizkie soldatak ikastetxe itudunetako irakasleei, ordainketa eskuordetu gisa eta ikastetxeko entitate titularraren izenean. 

Nomina horietan unitate itunduetako langileak sartzen dira, baina inolaz ere ez da gertatzen irakasle bakoitzaren soldatak, antzinatasuna kenduta, Nafarroako Aurrekontuetan soldatei dagokienez kuantifikatutako moduluetan ezarritakoa gainditzea.  
2.- 2010eko otsailean 2.670 nomina ordaindu ziren; guztira, 5.464.731,43 euro egiten zuten.
Hori jakinarazten dizut, Nafarroako Parlamentuko Erregelamendua betez.
Iruñean, 2010eko apirilean.
Hezkuntza kontseilaria: Alberto Catalán Higueras
